
Amics,

Aprep la calorassa de
Iestiu, vaqui setembre que
torna, e per forca monde son
acabats, les festenals, les
rencontres, les jorns de
pausa ; es vengut le temps de

la dintrada. Per I'IEO d’Ariéja, es
un moment important : les corses
coma les talhiérs tornan comencgar,
las activitats se tornan organizar e
les projectes de l'annada novela
comencan de préner forma.

Al mes de setembre i a mes quun
cambiament de calendiér. I a una
energia particulara, aquela
sensacion qu'un cop encara, quicom
es possible. Nos tornam trobar. E,
subretot, tornam parlar nostra
lenga, amassa. Aquel temps es
important per totes les que fan viure
la nostra associacion. Les que
seguisson un cors dempuei annadas,
les que van descobrir la lenga pel
primier cop, les que participan a las
activitats o que ne prepausan. E
tanben pels que son darrer las causas
: les benevols que preparan una sala,
un programa, un afichatge, que
telefonan, que responden als imels,
que van als acamps, fin finala les que
portan l’associacion a cima de
braces. Una associacion viu per sas
activitats, segur. Mas viu subretot
per las personas que decidisson de s’i
implicar. E aquo es benléu le sens
mes fort de nostra dintrada : nos
tornar mobilizar. Nos cal pas amagar
que le contexte es pas aisit. Sem a la
debuta d’'una passa electorala que
marcara las annadas que venon.

E, dins un contéxte ont Ilas
associacions culturalas son ja
fragilizadas, que las subvencions son
de mens en mens asseguradas, res es
pas segur. Las decisions que seran
presas dins les meses e las annadas
que venon auran consequéncias
directas sus la capacitat de las
associacions de contunhar son
trabalh. Per I'occitan, aquo es pas un
detalh, es tota una part de la vida

culturala e ciutadana qu’es
amenacada. Alavetz, dins aquela
passa malsegura, nos cal ésser

presents, visibles e capables de portar
nostres projectes. Cal que la defensa
de la lenga e de la cultura occitanas
demore una question viva dins le
debat public e per aquo fer, 'TEO a un
rotle mager de jogar. Quand les
mejans baissan, le risc es de se
contentar de manténer ¢0 que ja

existis.
Mas nostre rotle es tanben de fer ¢co
contrari imaginar, prepausar,

experimentar, crear.

Aquel an novel deu esser I’escasenca
de tornar fer virar las ideas. De
prepausar projectes. De convidar
personas que coneisson pas encara
I'IEO. De tornar préner contactes
amb les vilatges, las escolas, las
bibliotécas, las associacions
culturalas, les elegits. De trobar
d’autres biaisses de fér descobrir la
lenga e la cultura occitanas.

Cadun pot aportar quicom. Un
saber, una competéncia, una idea, un
pauc de temps, una energia, ’enveja
de participar. Cal pas esser
especialista per ajudar a fér viure una
lenga. De cops, comencar primier per

05 8106 03 88

convidar qualquun a un cors o li dire
unes mots en occitan es ja un acte
important.

Aquela dintrada, vos convidam doncas
a vos tornar investir dins la vida de 'TEO
d’Arieja. Tornatz als corses, als talhiers,
participatz a las activitats. Prepausatz
una idea. Ajudatz-nos sus un projecte.
Donatz-nos la man quand n’avem de
besonh.

Co qu’aparam es pas un patrimoni de
conservar dins una veirina. La lenga
occitana es una lenga per uei. Una lenga
que pot encara servir per escambiar, per
crear, per cantar, per apréner, per rire,
per pensar e per ligar personas e
generacion desparieras.

Aquo depend de totes e de cadun.

Alavetz, en setembre, fasem de nostra
dintrada una forca. Tornem-nos trobar e
subretot, tornem fér viure l'occitan, atal
entre totes, ac farem tot !

Bona dintrada a totas e a totes a I'TEO
d’Ari¢ja !

Annia Wolf,
presidenta de UIEO d’Ari¢ja

14/09/2026

Pamias

(Espaci occitan)
Talhier de conversa del

Cercle occitan Prospeér
Estieu a 18hi15

Contact :
05 81 06 03 88

14/09/2026

Pamias

(Espaci occitan)

Represa dels corses
d’occitan per adultes

debutants de gh30 a 11h
a ’Espaci occitan.

Contact :
05 81 06 03 88

15/09/2026
St Joan del Falgar

(Ostal de las
Associacions)

Represa del talhier
d’occitan per adultes
tots nivels de 14h15 a

15h45

15/09/2026
Foish

(Ostal de
Associacions)

Represa dels corses
d’occitan per adultes tots
nivels de 17h a 18h3o0.

Contact :
06 65 77 59 24

las

16/09/2026
Le Fossat
(Versalhas)

Represa del talhier
d’occitan per adultes tots
nivels de 16h a 20h.

Contact :
05 81 06 03 88

17/09/2026
Pamias

(Espaci occitan)
Represa dels corses
d’occitan per adultes

confirmats de 9h30 a
11h.

Contact : Contact :
05 81 06 03 88 05 81 06 03 88
EMISSIONS DE RADIO

17/09/2026

Lavelhanet
(Centre Multiesports)

Represa dels corses
d’occitan per adultes

tots nivels de 18h a 20h.

Contact :
06 77 25 67 58

23/09/2026

St Guirong
(Ostal de la
Ciutadanetat)

Represa dels corses
d’occitan per adultes
debutants de 17h a
18h3o0.

Contact :
06 75 40 93 64

23/09/2026

St Guirong
(Ostal de la
Ciutadanetat)

Represa dels corses
d’occitan per adultes
confirmats de 18h30 a
20h.

Contact :
06 75 40 93 64

Cada jorn a 12h32 e 18h52 - De cor e d’oc sus Radio Transparence 93.7FM

26/09/2026
Madiera
(Sala comunala)

Jornada de
recampament dels
corses e talhiers
d’occitan

Contact :
05 81 06 03 88

28/09/2026

Pamias

(Espaci occitan)
Talhier de conversa del

Cercle occitan Prospér
Estieu a 18h15

Contact :
05 81 06 03 88

Cada dimars de 19hoo0 a 20ho00 - Era votz dera montanha sus Radio Couserans 94.7FM

ENTRESENHAS:

iec09@orange.fr.

Talhicys de r'g.qotiw viva
ATELIERS DE PRATIOUE VIVANTE

Matinées thématiques {aquarelle, tricot, cuising, culture et
plantes..) destinées & tout public. adultes et enfants, ayant
une

compréhension de la langus ou pas.

Cai-jos etiqueta e contra-etiqueta d'un vin revolucionari tirat de rasims qu'espelisson sus la vinha dels serradels de la

« Magestére » en Cabossia.

CASTEL DE PISSAVINAGRE DEL BOSC POLIT

Vin quadricolor

Apellacion d'origina aparada

Produch d'Occitania

Embotelhat per Beuagalet e filh

09300 Cabossia — Occitania

Femna qu'atend familha : per que le nenon aja
las gautas e las pernas de las bonas colors
beure al mens una botelha cada jorn

750 ml 14 de cent (vol.)

Conten galhistrons fumats

F11100-262

Contra-etiqueta

Aquel vin es una prumiera mondiala.

En efieit, aprep annadas e annadas de recercas dins nostre laboratori, avem capitat a fer naisser un rasim de las quatre colors :
roge, blanc, rosat e jaune e le vin que tenétz en man s'apimpa d'una rauba meravilhosa, simbiosi d'une quadricromia embelinaira.

Quatre colors, quatre sabors, quatre vidonhas en un.

Nas delicat, mefi ! La redoléncia d'aquel nectar es tan poderosa que podriatz cargar la monina de sonque le niflar.

Per presar coma cal un vin d'una amplor tala, per multiplicar per quatre le vostre plaser, maridatz-le amb una pizza dels quatre
formatges, amb una coca quatre-quarts, mes i anatz pas per quatre camins, copatz pas les pels en quatre, frenatz pas dels quatre
ferres e manjatz coma quatre se tala es I'enveja vostra, le Castel de Pissavinagre es un grand ajudaire pel transit.

Beure pas aquel elixir la setmana dels quatre dijous.

Gléisa de montanha

Sus un replanet que la montanha plomba,
Just al ras d'un timbal que romp la comba,
La gléisa romanica de calcari gris

Velha dempuei segles sus tot le pais.

Del naut del cloquiéer cada jorn se pavana,
Dicta le temps en picant sa campana,
Mostra la forca qu'exalan sas muralhas,
Per senhorejar tot son féu e sas oalhas.

Dedins una vierja a l'auba florida,
Benesis dins I'escur la veusa aplorida
Que prega e se lamenta a genolhos
Sul calhau raspat d'un sulhet dolorés.

Le Cabos

Quand dins I'estreit cementeri que 1'enroda,
Al cantic del clas I'enterraire i roda,

Ofris dins son cor encensat la serenitat

A las pauras anmas que cercan l'eternitat.

Ara es voida de monde e de sens,

A coOps i jogan descorteses mescresents.
Trasvestida, sens fe, seca de beneitier,
Es un ostalas sens toca ni eiretier.

Baste que deman s'i prégue encara

E que las incantacions criden gara !

Que morisca pas en vil pielot de peiras,
Que l'oblit pane pas sas ultimas polsieras.

Cronica de Claudina Solha

Quinze de ’Agost...

Una data mercanta. Andal monde cresent que
correspond a la celebracion de la festa de la Vierja,
amb granas manifestacions a Lordas, per exemple.
Mes passem. N'é cap d'aquel episodi que vos voli
parlar.

Un returber que ditz “Quinze de 1'Agost passa,
la terra que's glaca”. Non eém pas encara aqui. Mes
plan obligat de constatar que, d'una part, les dias que
s'abracan chiu a chiu, e, de 1'auta que le temps que fe
un movament. Las temperaturas que baishan a men a
men : benleu anam deishir de la canicula e de la
secaressa que mos estofan desempueish a pus pres
tres meses. E qu'arriban les auratges e un pauc d'aiua.
Qu'é tostemps aquo de pres ; la vegetacion qu'ac troba
en seguida, les prats que sajan de tornar verdejar. Ara,
la ploja que non s'enfonsa cap pro dedens le sol, e las
rasics qu'an encara plan set. Se repreneran vida d'uns
arbes ?

Non, que vos voli parlar sustot del quinze de
I'Agost vacancas. Aquela data que corresponia sustot
ala festacion de Massat. Méma se la calor contunhava,
I'erba qu'eéra acabada, que sajavam d'alendar.

Dins sa grana expansion, que durava tres dias,
mema qliate d'unas annadas. En prumer, le dissabte
e/o le dimenge, que fasiam un brave repeish, ont se
trobava reunida tota la familha. Benleu s'éra ja
perguda l'abetuda del vermiceli. Que profietavam dels
legums fresquis de 1'ort, tomatas, mongils, corgetas ja
vengudas de moda, anda fer una brava salada
d'entrada, acompanhada de gilieus mimosa, e de
cambajon o salsissot que sobravan.

Pueish las cosinéras qu'aprestavan un brave rostit, lapin o polet,
enrodat de trufilhons plan rissoladis, o de mongetas s'aquestas eran
maduras. Benléu un pecic de fromatge en seguida. E, pel desseért, una
bona créma, o ris a la 1ét plan perfumat de vanilha. E una coca crompada
en ¢o del bolanger. Tot aquo acompanhat de bon vin, e acabat pel cafe
(e riquiqui andals omes).

La vrespada qu'enteniam ja las musicas de la viela. Pueish, a nhet
giiaireben barrada, que devalavam a la festacion a Massat. Aqui que
s'aturavan mond de pertot a l'entorn, e méma d'al-dela. E que i
tornavam a trobar un floc de coneishencas.

Le Pueg que lusia de totas sas illuminacions, e que retrinia de
musicas, e dels micros dels forans qu'ensajavan d'interessar les clients.
Una rengada de barracas a dreta : tirs, pesca als canards, lotarias,
gormandisas...). A esquerra, les manetges, un andals petitis, e las autos-
tamponairas pels granis (quinis ventes de riser !). E la beveta.

E, al fons, ala, le bal. Soenh museta, amb acordeon, tambor,
violon, clarineta, trompeta... Aqui, d'uns que dancavan entro que
s'arrestessa l'orquestre ! Valsas, passos, tangos, marchas, javas, e qué te
sai encara. Aqui que's fasian cobles... que duravan o non. E, plan tard,
qu'on se'n tornava a casa, a pe o en auto, cansat, amb encara totis aquelis
bruches dins las aurelhas.

Mes, anda Anna e i0, le quinze de 1'Agost que correspond ara al
dia ont Dede, le meu o0me, mos quitec, aprés meses de malautia e de
patiments. Vint ans deja. Méma s'avem contunhat nosta vida, e se non
pensam a el cada dia, le vueit qu'é tostemps aqui a cop d'estonas. Non
disem cap arrés a degun, mes un floc de brembadisses que tornan a
puejar en aquelis moments.

Passem a auta causa...

KX KK**

JORNADA DE RECAMPAMENT DELS CORSES E TALHIERS DE L'IEO 09

Entre toti

Madieéera

sola comunola

w

is (penieu) ac fare

DUBERTA A TOTIS

m tot

DISSABTE
6|DE SETEMBRE
2026

de 10h a 16h

Programa:

A comptar de 9h30 : Acuéelh

10h : Visita de la gléisa comentada
en occitan

Jocs (quiz...)

12h : Repaish partejat

14h : Jocs d'improvizacion

15h : Espectacle “Amaury & I'accord
parfait” dubért al public (5€)

16h : Cangons de fin

Besonh de ne sapier més? : ieo09@orange.fr - 05 81 06 03 88

